
GOUVÈNÈ CUOMO ANONSE $5.4 MILYON DOLA POU FINANSE PWOJÈ KI PRAL ESTIMILE OPÓTINITE 

EKONOMIK NAN KAT REJYON YO 

Pwojè yo pral kreye ak Kenbe 240 Djòb nan Lwès NY, Finger Lakes, Mohawk Valley, Long Island 

 

Gouvènè Andrew M. Cuomo te anonse jodia $5.4 milyon nan finansman pou kat pwojè ki pral estimile 

opòtinite ekonomik toupatou nan Lwès New York, Finger Lakes, Mohawk Valley ak Long Island te 

apwouve pa Konsèy Direktè Devlopman Empire State (ESD). Pwojè sa yo pral kreye preske 40 nouvo 

djòb ak kenbe plis pase 200 djòb ki egziste deja. Finansman sa a pral egalman ogmante plis pase $21 

milyon dola nan envestisman adisyonèl pou sipòte kwasans biznis ak mete baz pwochen kwasans 

ekonomik ak kreyasyon djòb. 

 

“Avèk finansman sa a, Eta ap envesti nan kat pwojè ki pral estimile nouvo opòtinite ekonomik nan rejyon 

Nò New York ak Long Island,” Gouvènè Cuomo te deklare. “Nan sipò endistri manifakti lokal yo pou 

avanse domèn medikal ak biyo-enjeneri nou an, pwojè sa yo pral ede kreye ak kenbe 240 bon djòb ak 

ogmante plizyè milyon dola nan envestisman adisyonèl nan kominote sa yo. Pandan nap travay pou 

devlope ekonomi New York la, inisyativ nou tankou Komite Devlopman Ekonomik Rejyonal ap kontinye 

delivre pwojè ki pral avanse chak rejyon nan eta pi devan.” 

 

“Anba lidèchip Gouvènè Cuomo, Eta ap fè envestisman entelijan ak sipòte pwojè enpòtan nan endistri 

kap vini yo – ki soti nan biyoteknik ak enjineri a rechèch medikal, ki soti nan elajisman manifakti ak kreye 

travay, a amelyore enfrastrikti ak fòje patenrya pou ede biznis nan zòn lan grandi,”te deklare Prezidan 

Devlopman Empire State, PDG & Komisyonè Kenneth Adams. “Pandan twa ane ki sot pase yo, nou te 

anpil konpayi grandi ak kreye nouvo djòb nan New York grasa a sipò nou, e nou antisipe yon ane 2014 

chaje kòm plis konpayi dekouvri ke pa genyen pi bon kote pou fè biznis pase Empire State.” 

 

Komite a apwouve prim sibvansyon ki annaprè a Komite Devlopman Ekonomik Rejyonal (REDC): 

 

Jacobs Institute – Pwojè Priyorite (Rejyon Lwès New York – Konte Erie) – $4,000,000 

Enstiti Jacobs (JI), yon sant medikal rechèch ak devlopman ki konsantre sou ankouraje inovasyon nan swen 

pasyan ak devlopman ekonomik, pral itilize yon sibvansyon jiska $4 milyon dola pou yon pòsyon nan mèb, 

ekipman ak depans pou meble nouvo sant ki fenk etabli yo pou Inovasyon ak Entèprenarya–premye sant 

pou entèprenarya nan sant yon etablisman klinik nan Etazini. Yon pwojè priyorite nan Komite Devlopman 

Ekonomik Rejyonal Lwès New York, pwojè a enplike acha ak enstalasyon ekipman espesyalize, mèb, 

enstalasyon ak kapital travay nesesè pou kreye yon etablisman pwototip aparèy medikal modèn dènye kri, 

lide pou sant (i2C) komèsyalizasyon (sant fabrikasyon, magazen machin, sal pwòp) pou kreye nouvo aparèy 

ak teknik, ak yon Sant fòmasyon pou doktè yo ak endistri a. Sant yo pral egalman gen ladan yon sant 

stimilasyon ak robotik pou operasyon vaskilè envaziv minim, yon sant sipò edikasyon medikal pou edisyon 

syantifik ak edisyon, yon zòn pou sante ak byennèt, espas kolaboratif, ak biwo admistratif yo. 

 

JI pral bay espas pou lokatè yo ki enpòtan nan misyon l sa ki gen ladan endistri, klinik, ak patnè rechèch, 

anretou pou espesyalizasyon ak/oswa sèvis nan endistri a; e ki te deja idantifye yon lokatè oswa 

antrepriz konjwen Infonaut Inc., yon konpayi teknoloji sante Canadian ki pwograme pou deplase vin 

etabli nan etablisman an nan premye trimès 2014. JI egalman gen plizyè lòt konpayi ki enterese nan 

okipe espas la. Enstiti a te anboche yon Direktè pou Sant Inovasyon nan medsin ak antreprenarya, 

responsab sipèvizyon fòmasyon ak pwototip, pou sa li chaje yon frè; li te deja bay fòmasyon pou 160 

pwofesyonèl medikal nan 2013; e antre nan yon kontra fòmasyon alontèm avèk Covidien, youn nan pi 

gwo konpayi ekipman medikal nan mond lan.  

 

Pwojè a pral kreye 25 nouvo travay pèmanan aplentan nan 1ye Janvye 2016. 

 

Inivèsite Hofstra – Pwojè Priyorite (Rejyon Long Island – Konte Nassau) – $1,000,000 

Inivèsite Hofstra, yon enstitisyon prive, ko-edikasyonèl, non-sektè, ansèyman siperyè ki lokalize nan 

Hempstead, Long Island pral itilize yon sibvansyon ESD pou yon pòsyon nan pri renovasyon etablisman 

an ak acha machinri ak ekipman pou bilding Lekòl Enejenyè Inivèsite Hofstra. Long Island nan mitan yon 

ensifizans grav de pwofesyonèl ki antrene nan domèn biyo-enjeneri. Pou rezoud pwoblèm sa a, Hofstra 

angaje pou elaji ak amelyore etablisman laboratwa biyo-enjeneri li yo. Kòm yon rezilta nan inisyativ 

REDC Gouvènè a, Hofstra te idantifye pa REDC Long Island kòm yon pwojè priyorite e li te atribye $1 

milyon dola pou asiste avèk acha ak enstalasyon ekipman nan nouvo laboratwa biyo-enjeneri.  

 

Pwojè a, ki te konplete nan Oktòb 2013, te gen ladan renovasyon de yon etablisman 1,355 pye kare ki te 

egziste deja ki lokalize nan kanpis la ak acha ak enstalasyon machinri enjeneri espesyalize ak ekipman. 

Amelyorasyon nan etablisman te gen ladan enstalasyon yon nouvo klimatizè, frijidè, ak frizè. Yon 

enprimant 3D, mikwoskòp konvansyonèl ak òdinatè ki atache te egalman enstale ak kalibre kòm 

estasyon aprantisaj nan nouvo laboratwa a. Yon sal entèn ki pwòp anpil te bati pou loje enkibatè ak 

pwoteje selil yo de kontaminasyon. Kòm yon rezilta pwojè nouvo laboratwa atann pou l bay piwo nivo 

degre laboratwa sofistike nan nivo inivèsite, ak kreye opòtinite pou etidyan ki nan inivèsite yo angaje 

nan eksperyans rechèch. Inivèsite Hofstra ap atann yon ogmantasyon nan enskripsyon etidyan nan Lekò 

Enjenyè ak Syans Aplike e li angaje pou kreye twa nouvo pozisyon ki gen rapò a ansèyman nan lekòl la. 

 

Siksè pwojè sa pral baze sou ogmante kantite etidyan ki gradye ki pral ale nan lekòl medikal ak konpayi 

biyomedikal nan rejyon Long Island. Inivèsite a te dakò pou l bay dokimantasyon ki genyen omwen 50 

pousan kantite ogmantasyon Lekòl Enjineri Inivèsite Hofstra etidyan yo anba pwogram ENGine aksepte 

travay atanplen nan Eta New York lè yo fin gradye. 

Komite a te apwouve sibvansyon finansman Devlopman Ekonomik Empire State ki annaprè a: 

 

ORAFOL Sant Presizyon Teknoloji (Rejyon Finger Lakes – Konte Monroe) – $200,000 

ORAFOL Precision Technology Center, Inc., yon pwodiktè nan outiyaj espesyalite te itilize pou fabrike fim 

optik mikwo-striktire ak vè anplastik, pral itilize yon finansman jiska $200,000 pou ede finanse yon 

pwojè $12 milyon dola kap enkli konstriksyon de yon pwojè 48,000-pye kare adisyon a etablisman 

konpayi an pou kreye yon sant izin pou operasyon nan Amerik di Nò. 

 

Nan Novanm 2011, yon nouvo pwopriyetè nan ORAFOL te chèche yon anplasman pou manifakti izin li 

nan Amerik di Nò ak lokasyon ki konsidere nan Etazini yo oswa pwodiksyon ki konsolide nan tout mond 

lan nan Almay, kote konpayi an te baze. Nan fason pou redwi depans ak fè pwojè a reyalizab nan New 

York, konpayi an te apwoche ESD pou asistans finansye, san sa pwojè a ta pral lokalize andeyò New York 

oswa aletranje e 29 djòb nan Eta New York te ka elimine. ORAFOL te konstwi ak ekipe adisyon an, ki 

abrite nouvo machinri ak pwosesis espesyalize pou fè outiyaj ki itilize pou fabrike mikwo-estrikti ki te 

yon gwo varyete itilizasyon , enkli materyèl reflektiv, konsantratè (solè) lantiy ki itilize pou pwodui 

elektrisite apati limyè solèy la, difizyon ekleraj, ak fim klète ki itilize nan aplikasyon pou ekspozisyon 

òdinatè.  

 

Kòm yon rezilta de pwojè sa a, ORAFOL pral kenbe 60 djòb ki egziste deja, enkli 29 ki te a risk, ak kreye 

sèt nouvo djòb. Konpayi an te deja depase kantite sa a, li te kreye nèf nouvo djòb. 

 

Gehring Tricot – Pwojè Priyorite (Rejyon Mohawk Valley –Konte Herkimer) – $200,000 

Kòporasyon Gehring Tricot, yon konseptè ak fabrikan de yon laj varyete twal triko tise pou divès endistri 

enkli medikal, espò, sekirite, ayewospasyal, abiman ak militè, pral itilize yon sibvansyon jiska $200,000 

dola pou yon pòsyon nan pri acha machinri ak ekipman.  

 

Nan fason pou l pi konpetitif nan mache twal la, Gehring ap chèche pou kreye yon liy twal espesyalize ki 

pa t fasilman disponib sou mache a. Anplis, konpayi an te eksperimante yon ogmantasyon doub nan 

lavant yo. Pou akomode nouvo efò a ak ogmante vant yo, Gehring te planifye pou re-envante pwòp fon 

li yo nan ekipman, renovasyon ak ekspansyon nan enstalasyon li yo ki egziste deja. Kòm pati de yon plan 

pou fè operasyon li yo pi efikas, konpayi an ap chèche relokalize operasyon tisaj li yo de Massachusetts a 

New York pou elaji kapasite manifakti l nan eta a ak ranfòse prezans alontèm li nan New York. Nan Jiyè 

2012, Gehring te aplike anba Round 2 inisyativ REDC pou konble yon eka nan bidjè yo e li te idantifye 

kòm yon pwojè priyorite pa Mohawk Valley. Sibvansyon ESD te enpòtan nan desizyon konpayi an pou 

elaji nan New York, e san li pwojè a te ka pa fèt. 

 

Pwojè a gen ladan reparasyon ak renovasyon twa nan kat etablisman Gehring yo nan Hough Street, Lion 

Avenue, ak Ransom Street. Konpayi an pral repare twati a ak ajoute yon nouvo waf pou chajman nan 

etablisman Hough Street la. Etablisman ki nan Lion Avenue an, kote operasyon triko konpayi an fèt, pral 

renove andedan pou akomode nouvo machinri ak ekipman, e etablisman ki nan Ransom Street ki se 

lokal manifakti prensipal Gehring, pral elaji pa 6,800 pye kare pou ajoute espas manifakti pou kòmann 

kap vini yo. 

Jiska dat, konpayi an te konplete ranplasman twati nan etablisman Hough Street e li te achte nouvo 

machinri ak ekipman pou $600,000. Gehring pral kenbe 149 djòb ak kreye sèt nouvo djòb de ladan yo te 

deja kreye. 

 

Pwochen reyinyon Komite Direktè ESD pral fèt nan Fevriye 

### 

